
  
 
 
 
ᐋᓐᓂᐊᖃᕐᓇᙱᑦᑐᓕᕆᔨᓂᑦ ᐅᖃᐅᔾᔨᒋᐊᕈᑎ 

wpᐅᔾᔨᖅᓱᑦᑎᐊᖃᑦᑕᕆᐊᖃᖅᐳᒍᑦ ᕿᒻᒦᑦ ᐱᐅᓯᖏᓐᓂᒃ 
ᖃᓄᐃᙱᒃᑲᓗᐊᕐᒪᖔᑕ ᐅᓗᕆᐊᓇᕐᓂᖓᓂᒃ ᓱᓕ 
ᐱᖦᖤᙱᓴᕐᓇᖅ ᓇᔫᑏᓐᓇᕐᓂᖓᓄᑦ 
ᔪᓚᐃ 21, 2022 
ᓄᓇᕗᓕᒫᒧᑦ                      

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᐃᓯᕗᑦ ᓄᓇᕗᒥᐅᓂᒃ ᐅᔾᔨᖅᓱᑦᑎᐊᖃᑦᑕᖁᓪᓗᒋᑦ 
ᐊᑦᑕᕐᓇᕐᓂᖓᓂᒃ ᐱᖦᖤᙱᓴᕐᓇᖅ ᓇᔫᑏᓐᓇᕐᓂᖓᓄᑦ ᕿᒻᒥᖏᑦ ᓇᐅᑦᑎᖅᓱᑦᑎᐊᖏᓐᓇᕐᓗᒋᑦ 
ᐃᐲᙶᖅᑎᙱᓪᓗᒋᓪᓗ. ᑎᒍᐊᖅᓯ ᐃᐱᖅᓯᒪᑎᑉᐸᒡᓗᒋᑦ ᑕᓯᒍᐊᕐᒧᑦ ᐊᖅᓵᖅᑑᔭᕐᒧᓪᓘᓐᓃᑦ 
ᓯᓚᒦᓐᓂᖏᓐᓂᒃ. ᓄᓇᕗᒥᐅᑦ, ᐱᓗᐊᖅᑐᒥ ᓄᑕᖅᑲᑦ, ᐅᖃᐅᔾᔭᐅᕙᒡᓗᑎᒃ ᐅᔾᔨᖅᓱᖁᔭᐅᓗᑎᒃ 
ᐃᐲᙶᖅᑐᓂᒃ ᖃᓂᓈᖅᓯᒑᖓᑕ ᐅᕝᕙᓘᓐᓃᑦ ᑕᑯᓕᒪᓇᙱᑦᑐᓂᒃ ᓂᕐᔪᑎᓂᒃ. 

ᑮᔭᐅᓐᓂᕈᕕᑦ ᑕᓪᓕᒃᑕᐅᓐᓂᕈᕕᓪᓘᓐᓃᑦ ᑎᕆᒐᓂᐊᒧᑦ ᕿᒻᒥᕐᒧᓪᓘᓐᓃᑦ, ᐋᓐᓂᐊᕕᓕᐊᕐᓗᑎᑦ 
ᖃᓄᐃᓕᐅᖅᑕᐅᓂᕆᔭᐃᓪᓗ ᐅᖃᐅᓯᕆᓗᒍ ᐃᕐᖐᓐᓇᖅ ᑮᓯᖅᑲᐅᔪᖅ 
ᐱᖦᖤᙱᓴᙱᒃᑲᓗᐊᕐᒪᖔᑦ. ᐃᓅᓕᓴᖅᑕᐅᓯᑲᐅᑎᒋᔭᕆᐊᖃᖅᐳᖅ ᑮᔭᐅᓐᓂᕈᓂ, ᐱᖦᖤᙱᓴᖅᑐᒧᑦ 
ᐊᐃᑦᑐᕐᓗᒃᑕᐅᔪᑦ ᐊᑦᑕᕐᓇᖅᑐᒦᕐᔪᐊᓕᕋᔪᖕᒪᑕ. 

ᑎᒍᐊᕆᔭᐅᔪᑦ ᐃᐱᖅᓯᒪᐃᓐᓇᐅᔭᖅᑐᑦ ᓯᓚᒥ ᖃᐅᔨᓴᖅᑕᐅᖃᑦᑕᕆᐊᖃᖅᐳᑦ ᐃᓕᖅᑯᓯᖓ 
ᐊᓯᔾᔨᖅᓯᒪᖕᒪᖔᑦ ᐊᒻᒪ ᐱᖦᖤᙱᓴᖅᑰᔨᖕᒪᖔᑦ. ᐱᖦᖤᙱᓴᖅᑐᑦ ᐃᒪᐃᑦᑐᓐᓇᖅᐳᑦ 
ᐃᓕᖅᑯᓯᖅᓱᕈᓐᓃᕐᓗᑎᒃ, ᐱᓱᒡᒐᕐᓗᑎᒃ, ᖃᓂᒃᑯᑦ ᖃᐳᐊᒡᓗᑎᒃ, ᐊᓂᖅᓵᖅᑐᒡᒐᕐᓗᑎᒃ ᐅᕝᕙᓘᓐᓃᑦ 
ᓂᐱᒋᙱᑕᒥᓂᒃ ᓂᓪᓕᐊᓗᑎᒃ.  ᐆᒪᔪᒥᒃ ᑕᐃᒪᐃᓕᖓᔪᒥᒃ ᑕᑯᒍᕕᑦ ᓱᖁᑎᒋᔭᕆᐊᖃᙱᑕᑦ 
ᐅᖃᐅᓯᕆᓗᒍᓗ ᐊᕙᑎᓕᕆᔨᒃᑯᑦ ᑎᑎᕋᕐᕕᖓᓄᑦ ᐅᕝᕙᓘᓐᓃᑦ ᐆᒪᔪᕐᓂᐊᖅᑎᒧᑦ.  ᓄᑕᖅᑲᑦ 
ᐱᙳᐊᖃᑎᖃᕆᐊᖃᙱᑦᑐᑦ ᑎᕆᒐᓂᐊᓂᒃ ᐊᓯᖏᓐᓂᒡᓘᓐᓃᑦ ᐆᒪᔪᓂᒃ. ᐅᐸᒃᐸᙱᓪᓗᒋᑦ ᕿᒻᒦᑦ 
ᐃᐲᙶᖅᑐᑦ ᐅᕝᕙᓘᓐᓃᑦ ᑕᑯᓕᒪᙱᑕᓯ ᕿᒻᒦᑦ. 

ᓄᓇᕗᒻᒥ, ᑎᕆᒐᓂᐊᑦ ᐊᒻᒪ ᐊᒪᕈᐃᑦ ᐱᖦᖤᙱᓴᓲᖑᕗᑦ, ᓯᐊᒻᒪᒃᑎᕈᓐᓇᖅᖢᑎᒡᓗ ᕿᒻᒥᓄᑦ 
ᑮᔭᐅᓐᓂᕌᖓᑕ, ᕿᓱᒃᑕᐅᓐᓂᕌᖓᑕ, ᒪᓂᒪᓚᐅᕐᓂᖅᐸᑕᓘᓐᓃᑦ ᐱᖦᖤᙱᓴᖅᑑᑉ 
ᑎᒥᖓᓐᓂᙶᖅᑐᓂᒃ ᐃᔅᓯᖏᓐᓄᑦ. ᐱᖦᖤᙱᓴᕐᓇᖅ ᐃᓄᖕᓄᐊᕈᓐᓇᕐᒥᖕᒪᑦ ᐱᖦᖤᙱᓴᖅᑐᒧᑦ 
ᑮᔭᐅᓐᓂᖅᐸᑕ, ᑕᓪᓕᒃᑕᐅᓐᓂᖅᐸᑕ ᐅᕝᕙᓘᓐᓃᑦ ᐊᓗᐱᖅᑕᐅᓐᓂᖅᐸᑕ. ᐃᓄᒃ 



 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 
 
ᑐᓴᐅᒪᔪᓕᕆᔨᒃᑯᑦ 

ᐱᖦᖤᙱᓴᓕᕈᓐᓇᕐᒥᖕᒪᑦ ᐱᖦᖤᙱᓴᖅᑐᕕᓂᕐᒥᒃ ᐊᒥᓕᕆᓐᓂᖅᐸᑦ ᐅᕕᓂᖕᒥᒍᓪᓗ 
ᑭᓪᓕᖃᕐᓂᕐᓗᓂ. ᑕᑯᓐᓂᕈᕕᑦ ᑎᕆᒐᓂᐊᒥᒃ ᐊᒪᖅᑯᒥᒡᓘᓐᓃᑦ ᓄᓇᖕᓃᑦᑐᒥᒃ, ᐆᒪᔪᕐᓂᐊᖅᑎᓯ 
ᐅᖃᐅᑎᖃᑦᑕᕐᓂᐊᖅᐸᓯᐅᒃ. ᕿᒻᒦᑦ ᖃᓂᕝᕕᓯᐅᕐᓂᖅᐸᑦ ᑎᕆᒐᓂᐊᕐᒧᑦ ᐊᒪᖅᑯᒧᓪᓘᓐᓃᑦ, 
ᐅᖄᓚᓗᑎᑦ ᐊᕕᒃᑐᖅᓯᒪᔪᓂ ᐊᕙᑎᓕᕆᔨᒃᑯᑦ ᑎᑎᕋᕐᕕᖓᓐᓄᑦ.  

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᑖᓇᕋᐃ ᓴᒧᕕᐅᓪ 
ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
867-975-5949 
dsommerville1@gov.nu.ca  

